
Texte
Transcription diplomatique

Ie compaſſois à part moy ta fierté,
Et ſus ce pas ie mauldiſſois l'alleure,
Et tes flambeaux, & ceste cheueleure
Qui m'enchaina ſous ceſte cruaulté :

Ie compaſſois tout à coup ta beauté,
Et à l'inſtant ie beniſſois & l'heure,
Et la ſaiſon que ie pris ma demeure,
Pour me loger ſous l'œil de ta clarté :

Ie balançois encore ton parfait,
Au contrepoix de mon moins imparfait,
Quant s'enclinant vers toy plus la balance,

Mon cœur, ialoux d'arriuer à ta gloire,
Se feit (flateur) mille ſonges accroire
Pour ſe tromper d'vne vaine eſperance.               

